
Gora Lietuva Askatua! 
Gure inguruko kasetan batzuk 

bestetan dute jarria beren arreta: V. 
Mendeurrena, Ardanzak Gonzalez 
ikusiko ote duenez, Mosqueraren 
«Alava unida y española» hori 
zertan dagoen... 

Hala ere, eta hitzerdika heldu 
zaigunez, gaur bertan (Martxoaren 
11 honetantxe) Vilnius-ko Parla-
mentuak, abertzaleen gehiengoa 
aintzakotzat harturik, eta gero 
Moskun zer gerta ere, Lituaniaren 
Askatasuna aldarrikatuko du. 

1918ko Abenduan, Autodeter-
minazioaren izenean, Lituaniaren 
Askatasuna onartu zuen Leninek. 

Ondoko urte zailetan (fazismoa 
batetik, stalinismoa bestetik) ahal 
bezala atxiki zuen Errepublika be-
rriak bere askatasun hori Eta 
1939an, Ribentropp-Stalinen «ol-
darketarik ez» delakoen ildotik, 
bake-tratu bat egin zuen Mosku-
rekin. 

1940ko uztailean, gerla giro 
hartan, eta gertaerak batera garbi 
ez daudelarik, gobernu komunista 
batek hartu zuen gaina Vilnius-en; 
eta «berriro» E.S.S.B.an sartzea 
«eskatu» zuen. Stalinek, jakina, 
«ontzat» eman zuen eskabidea 
(1940-VIII-3). 

Handik hamar h i labe te ta ra 
(1941ko Uztailaren 13an, zehaz-
kiago) eraso egin zuen Hitlerrek 
ESSBa; Lituania okupatuz, eta gai-
nerako lekuetan bezala, naziar 
agintea ezarriz. 

Hiru urte beranduago (1944ko 
Uztailean) Stalinek «liberatu» egin 
zuen Lituania; baina geroago ge-
rratea amaitzean, han gelditu zen, 
sistema marxista-leninista inpo-
satuz. Eta, gaur arte. 

Gaurko lituaniar Parlamentuak 
okupazio hutsaren ondoriotzat hartu 
ditu 1940-1944ko «akordioak». Eta, 
hortaz, indarrez galdu zuen askata-
suna berreskuratzeko, ez duela 
Moskuren baimen-beharrik. 

Aldez aurretik, beraz, lituaniar 
borrokakideok: Zorionak zuei! 

Eta Gora Lietuva Askatua! 

